
6. Fundur í starfshóp um bættan starfsaðstæður þriðjudaginn 20. mars kl. 10 

 

Mættir: Hörður Svavarsson, Svava Björk Mörk, Lilja Kolbrún Steinþórsdóttir, Steinunn 

Jónsdóttir, Haraldur Gíslason, Guðbjörg Oddný Jónasdóttir, Fanney Dóróthe Halldórsdóttir 

Jenný D. Gunnarsdóttir sem ritaði fundargerð. 

Fjarverandi: Helga Hrönn Óskarsdóttir. 

 

 
1. Sex tíma gjaldfrjáls leikskóli 

Rætt um að tillaga og skýrsla um sex tíma gjaldfrjálsan leikskóla sé enn í vinnslu hjá formanni, 

þróunarfulltrúa leikskóla. Staða verksins kynnt. 

2. Skólastarf milli jóla og nýárs 

Formaður hefur óskað eftir því að beiðni starfshópsins að tillaga starfshópsins um 

takmarkaða lokun leikskóla milli jóla og nýárs verði sett á dagskra fræðsluráðs  

3. Stytting vinnuviku 

Að frumkvæði stýrihópsins er eftirfarandi tillaga borin upp: 

Lagt er til að sveitarfélagið geri tilraun með styttingu vinnuviku leikskólastarfsmanna líkt og 

verið er að þróa hjá sumum öðrum rekstraraðilum leikskóla. Fræðsluskrifstofu verði falið að 

auglýsa meðal leikskóla eftir leikskólum sem áhuga hafa á að taka þátt í verkefninu. Sé áhugi 

fyrir slíku verkefni er Fræðslu og frístundaþjónustu falið að þróa  tilraun til eins árs með 35 

stunda vinnuviku í leikskólum sem það kjósa og uppfylla þær forsendur sem í verkefninu 

felast eftir að Fræðsluþjónustan hefur þróað tilraunina. 

 

Samþykkt og vísað til fræðsluráðs. 

 

4. Haraldur lagði til að fá kynningu frá leikskólanum Hofi í Reykjavík sem þótti takast vel til hvað 

skipulag varðar við styttingu vinnuviku og lögð var mikil vinna í. Einnig eru í skýrslunni frá 

Rvík.borg mjög góðar tillögur um styttingu vinnuvikunnar.  

 

5. Leikrými barna í leikskólum 

Að frumkvæði stýrihópsins er eftirfarandi tillaga borin upp: 

 

Starfshópur um bætta aðstöðu í leikskólum leggur til við Fræðsluráð að leikrými barna verði 

skilgreint upp á nýtt. Einungis verði talið til leikrýmis það rými sem börnin hafa að jafnaði 

aðgang að til leiks allan daginn. Því verði það sem kallað er leikrými, rými sem tilheyrir deild 

barnsins að frádregnu plássi sem fer undir fastar innréttingar og því rými sem tilheyrir 

salernis- eða fataaðstöðu. 

 

Það er mikil nauðsyn að gera þessar breytingar á skilgreiningunni hið fyrsta. Fjöldi fermetra 

sem í dag er skilgreindur sem leikrými er ekki of mikill en það sem veldur verulegum 

vandræðum og slæmum aðbúnaði barna í sumum skólum er að sameiginlegt rými sem 

börnin eiga eingöngu stundum aðgang að, er talið til leikrýmis. Þannig eru dæmi um að börn 

sem ættu að hafa 3,5 fermetra til leiks hafi að jafnaði eingöngu 1,8 fermetra til leiks á 

deildinni sinni. Það má öllum vera ljóst að slíkt er óviðunandi. 

 

Samþykkt og vísað til fræðsluráðs. 

 



6. Hugmyndir hópsins varðandi málþing um velferð og líðan barna, jafnvel í haust. Að farið yrði 

yfir þær hugmyndir sem fram hafa komið í starfshópnum og svo í hinni almennu umræðu. Fá 

fyrirlesara ss Sæunni Kjartansdóttur og svo  fulltrúa úr ríkisstjórn, frá sambandinu  um 

lengingu fæðingarorlofs. 

 

Fundi slitið kl. 11.30 


